
yw  M. le Président.- Ech maachen 
d’Sitzung op.

Huet d’Regierung eng Kommunikatioun ze 
maachen?

yw  Mme Marie-Josée Jacobs, Ministre 
de la Famille et de l’Intégration.- Neen, Här 
President.

1. Allocution de bienvenue
yw  M. le Président.- Léif Kolleeginnen a 
Kolleegen, éier mer eis Aarbechten haut 
ufänken, wëll ech e ganz spezielle Gaascht 
wëllkomm heeschen, deen op eiser Tribün 
Plaz geholl huet. It’s a great honour for me 
to welcome on behalf of all of you this 
afternoon in the Chamber Professor 
Muhammad Yunus, who has developed 
the concept of microcredit and microfi-
nance. Professor Yunus!
(Applaudissements)
Professor Yunus was a Nobel Peace Prize 
recipient in 2006 jointly with the Grameen 
Bank for their efforts to create economic 
and social development from below. Mis-
ter Professor Yunus, welcome to the 
Chamber of Deputies!

2. Retrait du rôle des affaires de 
la Chambre des Députés
Op Ufro vun der Regierung huet d’Presi-
dentekonferenz sech ebenfalls derfir aus-
geschwat, de Projet de loi 5257 iwwert 
d’Reservë vu Suppléantë beim Stat vum 
Rôle ze sträichen.
Ass d’Chamber domadder averstanen?
(Assentiment)
Dann ass dat esou décidéiert.

3. Communications
Ech hu folgend Kommunikatiounen un 
d’Chamber ze maachen:
1) D’Lëscht vun den neie parlamentare-
schen Ufroen a vun den Äntwerten ass um 
Bureau déposéiert a gëtt un d’Fraktioune 
verdeelt.
2) Folgend Projete goufen um Greffe vun 
der Chamber déposéiert: den 13. Oktober 
vum Aarbechtsminister de Projet de loi 
6208 iwwer kuerzfristeg Mesuren, fir 
d’Auswierkunge vun der Kris bei der Aar-
becht vun deene Jonken ze verréngeren; 
de 15. Oktober vum Justizminister de Pro-
jet de loi 6209, eng Direktiv iwwert 
d’Besëtze vu Waffen, a schliesslech den 18. 
Oktober vum delegéierten Nohaltegkeets-
minister de Projet de loi 6210, eng Direktiv 
iwwert d’Erofsetze vum CO2-Ausstouss bei 
Autoen.

1. La liste des questions au Gouvernement 
ainsi que des réponses à des questions est 
déposée sur le bureau.
Les questions et les réponses sont publiées au 
compte rendu.
2. Les projets de loi suivants ont été déposés 
au Greffe de la Chambre des Députés:

6208 - Projet de loi modifiant la loi du 11 
novembre 2009:
1. concernant certaines mesures temporaires 
visant à atténuer les effets de la crise écono-
mique sur l’emploi des jeunes;
2. modifiant certaines dispositions du Code 
du Travail
Dépôt: M. Nicolas Schmit, Ministre du Tra-
vail, de l’Emploi et de l’Immigration, le 
13.10.2010

6209 - Projet de loi portant:
- transposition de la directive 2008/51/CE 
du Parlement européen et du Conseil du 21 
mai 2008 modifiant la directive 91/477/CEE 
du Conseil relative au contrôle de l’acquisi-
tion et de détention d’armes, et
- modification de la loi modifiée du 15 mars 
1983 sur les armes et munitions

Dépôt: M. François Biltgen, Ministre de la 
Justice, le 15.10.2010

6210 - Projet de loi portant exécution du rè-
glement (CE) n°443/2009 du Parlement 
européen et du Conseil du 23 avril 2009 éta-
blissant des normes de performance en ma-
tière d’émissions pour les voitures particuliè-
res neuves dans le cadre de l’approche inté-
grée de la Communauté visant à réduire les 
émissions de CO2 des véhicules légers

Dépôt: M. Marco Schank, Ministre délégué 
au Développement durable et aux Infrastruc-
tures, le 18.10.2010

(Tous les documents peuvent être consultés à 
l’Administration parlementaire.)

4. 6205 - Proposition de révision 
de l’article 52 de la Constitution

6206 - Proposition de loi portant 
modification de la loi électorale 
modifiée au 18 février 2003
Déclaration de recevabilité

An hirer Réunioun vum 14. Oktober huet 
sech d’Presidentekonferenz fir d’Recevabi-
litéit vun enger Proposition de révision de 
la Constitution a vun enger Proposition de 
loi ausgeschwat. Et handelt sech ëm d’Pro-
position de révision de la Constitution 
N°6205, eng Ofännerung vum Artikel 52 
vun eiser Verfassung, an ëm d’Proposition 
de loi N°6206, eng Ofännerung vum 
Wahlgesetz, alle béid vum Här Eugène 
Berger deponéiert.

Schléisst d’Chamber sech deem Virschlag 
vun der Presidentekonferenz un?

(Assentiment)

Et ass also esou décidéiert.

5. Ordre du jour
An hirer Réunioun vum 14. Oktober huet 
d’Presidentekonferenz fir dës Woch folgen-
den Ordre du jour virgeschloen:

Haut de Mëtteg hu mer fir d’Éischt eng 
Resolutioun iwwert den Ausbau vun de 
Muselschleisen; dann eng Froestonn un 
d’Regierung; dann d’Question avec débat 
N°14 vum Här Jean Colombera iwwert déi 
therapeutesch Notzung vu Cannabis; den 
zweete Vote constitutionnel vum Projet de 
loi 5939 iwwert d’Reorganisatioun vun der 
Handelskummer an da schlussendlech eng 
Interpellatioun vum Här Gast Gibéryen 
iwwert d’Pompjeeën nom Modell 1.

Muer de Mëtteg um hallwer dräi hu mer 
eng Konsultatiounsdebatt iwwert d’Reform 
vum Secondaire a Secondaire technique, 
och nom Modell 2; duerno eng Konsulta-
tiounsdebatt iwwert déi nei Strategie vun 
der NATO, nom Modell 1; de Projet de loi 
6136, e Stabilisatiounsofkommes tëschent 
der EU a Bosnien-Herzegowina, nom Basis-
modell; dann de Projet de loi 6156, e Sta-
bilisatiounsofkommes tëschent der EU a 
Serbien, och nom Basismodell.

En Donneschdeg de Mëtteg um hallwer 
dräi hu mer eng Orientéierungsdebatt 
iwwert déi grouss Infrastrukturprojete vum 
Stat an eng Orientéierungsdebatt iwwert 
d’Infrastrukturen, zesummen an enger Dis-
kussioun nom Modell 2.

Ass d’Chamber domadder averstanen?

(Assentiment)

Et ass also esou décidéiert.

6. Résolution «zum beschleunig-
ten Ausbau der Moselschleusen»
Mir hunn haut eng Resolutioun, déi eng 
Problematik vun der Groussregioun be-
handelt, nämlech déi vun engem 
onëmgänglechen Ausbau vun de Musel-
schleisen. Hei wëllen déi zoustänneg Parla-
mentskommissiounen aus der Chamber, 
dem Saarland a Rheinland-Pfalz sech derfir 
asetzen, datt déi néideg Schrëtt ënnerholl 

